
	Ný reglugerð Löggildingarstofu mun leysa af hólmi núverandi reglugerð um raforkuvirki sem gekk í gildi 

1. júlí 1972

Aðgengilegt ítarefni með reglugerð útskýrir hugsun hennar á bak við einstök ákvæði

Aukinn skilningur á forsendum fyrirmæla eykur áhuga tæknimanna


	Ný reglugerð um raforkuvirki

Á næstunni mun koma út nýr staðall um rafmagnsöryggi á vegum Staðlaráðs Íslands. Þessi nýi staðall byggir á alþjóðlegu staðlaröðinni IEC 60364 og evrópskum HD-samræmingarskjölum. Löggildingarstofa – rafmagnsöryggisdeild mun leggja til við iðnaðar- og viðskiptaráðuneytið að vísað verði í nýja staðalinn í nýrri reglugerð sem mun leysa núverandi reglugerð (nr. 264) um raforkuvirki af hólmi.

Handbók tæknimanna

Í tengslum við útgáfu staðalsins og það að til hans verði vísað í reglugerð er það ætlun Rafstaðlaráðs (RST) og Samtaka atvinnurekenda í raf- og tölvuiðnaði (SART) að gefa út skýringarhandbók um staðalinn að fyrirmynd annarra Norðurlandaþjóða. Þessi handbók mun fjalla um staðalinn og útskýra, með texta og myndum, hvaða hugsun liggur á bak við einstök ákvæði hans og gefa dæmi um útfærslu. Handbókin er hugsuð sem leiðbeiningar- og hjálparrit fyrir hina ýmsu hópa tækni- og iðnaðarmanna í rafmagni. Slík handbók mun bæta úr brýnni þörf sem verið hefur á aðgengilegu ítarefni um ákvæði reglugerðar um raforkuvirki og stuðla um leið að betri, vandaðri og samhæfðari frágangi raflagna og raforkuvirkja.

Skýringarhandbókin verður sniðin að norskri fyrirmynd (sjá www.nelfo.no/elforlaget/info/index.asp?bokid=121 ) og verður tæplega 300 blaðsíður unnin á vandaðan hátt.
Um Rafstaðlaráð

[image: image4.wmf]Rafstaðlaráð (RST) er fagráð á vegum Staðlaráðs Íslands. RST var stofnað 7. júní 1994 og voru stofnaðilar 16 talsins. Áður starfaði Fagstjórn í raftækni um fjögurra ára skeið á vegum Staðlaráðs.  Rafstaðlaráð notar skammstöfunina RST. 

Vefslóð Rafstaðlaráðs er www.stadlar.is/rst. 

Samtök atvinnurekenda í raf- og tölvuiðnaði, SART eru mynduð af sjö félögum rafverktaka af öllu landinu ásamt Félagi rafeinda- og tölvufyrirtækja. SART gætir hagsmuna rafiðngreina og veitir aðildarfyrirtækjum sínum margvíslega þjónustu.

Vefslóð SART er www.sart.is

